
ILITAGIJAUGIALET

KaujimakKujivugut nakutsanittinik taikkununga inunnut
ikajusimajunut sanagiamut tapsuminga lkajugatigiiniq:
Inuit Inosuttunut AkKutitsanga Pilukattailigiamut
Inosuttut Aullasimapvingata Atuttausongutilluni.
Tamannaugajangituk sanagiamut tapsuminga
atuttaugajattumik atuinnautitsigiamut nunalinnut
piggautiKasimangipata ammalu najuttiKatsainasimajunut
allakatigesimajunut Becky Kilabuk ammalu Anu
Boucher.

Angijualummik nakugijautlaKusi katimattinit
tasiugiajiusimagatsi suliagijausimajumut ilinniagatsamik
ammalu atuttausomik ilinganiattumut inosuttunut
kamajiulattunut.

Nakummegumavugut ilinniatitsilauttunut ilinniatitsijitsanik
ilauKatausimajunut unikk&Kattalauttunut

ammalu sakKititsiKattalaummata pimmagittumik
uKaKattasimajatsinik.

llitatsigumagivugut suliatsatinnik kenaujanik
ikajusimajunut, tanna llaget Pilukattailigiamut
Suliangujumut (IPS) ammalu First Nations ammalu Inuit
Inositsiagittotitsigiagasuannimut SuliaKapvinga (FNIIS)
taikani NunaKakKasimajuit kiggatotet Canadami (NkC).

SANAJIUSIMAJUT TASPSUMINGA ATUTTAUSOMIK

annette “anu” BouCHeR

Anu Boucher inolisimajuk ammalu pigutsatausimajuk kangitlinik
Nunavut. llangit piugiluaKattajangit pigiamut ukuanguvut
pinasuak, aullasimak, nunivak, ammalu ilinniagiamut piusituKait
pigutsiat Kanuk atuttausongummangammik. Anu piutsaKattajuk
uKalautiKagiamut ammalu ilinniagutigillugit Inuit ilukkusinginnik
ammalu piusigijauKattasimajunut.

“Inosimalluni pigutsatausimallunillu Inuit nunalinganik,
Kaujimavunga inosuttugijavut sapvikKajut unuttumaginnik
apomautigijausonut, tavatuak Kaujimavunga sangijonninginnnilu!
SuliaKkaKasimavunga tapsuminga atuttausomik
tamannauluattuk pigumagama Inuit inosuttunginnik katiutigiamut
Kuvianaluaniammata nunaligijavut ammalu inosiKatsialutillu
atautsikut sanavallialutik pigunnasongunninginnik
isumaKagiamullu.

BeCKkY kilaBuk

Becky Kilabuk inolisimajuk ammalu Pigutsatausimalluni
takuminattumik Pannigtuuq, Nunavut. Becky pitaluvinilik
ikkaumajanginnik pinasuannimik, iKalunniak, pisugak, pikiusak,
ammalu ammomajunnik aggasimannik. Tavatuak ikKanannipak,
Becky saputijausimajuk InutuKannegalasimannigami Inuktitut
kisiani uKalagalatlutik amma ilinniatitausimalluni kinaummangéat
Inutuinnauluni.

“Ullumi iniKkavunga ammalu suliaKatlungalu lgaluinni,
sanagalatluni sivukkatinnut suliatsanginnik ilingajunut inosuttunut
Inojunut Qikigtait nunakKatigengitumi, ammalu nanituinnak
Canadami ammalu karallimi ilinniatitsitluni pitjutiKajunut Inuit
piusigiKattasimajanginnik, uKausituKak, ammalu ilukkusinnik.
Takuvunga ilonnait atunik Inuk inosuttuk aittausimanninginnik
namminik tigumiajanginnik pigunnagiamut, ilisimajanginnik,
pilluangunninginnik, sinnatomautigijanginnik, pigumajanginnik,
ammalu KanuttogutiKavunga apviataunialungilagut itsigijattinik,
sivogautigijattinik, upvalu pitjutaujunut nukKangattitaulugata
inogasuattitinnik piunitsaugasuattumut inosiKkagiamut.”

Pigianninga

ikajuqatigiiniq: inuit inosuttut akkutitsanga
Pilukattailigiamut sivukkatinnut aullasimapviuvuk
ilauKataujunut pinguaKujikKattajuk ammalu
allanguattisiKattajuk pivalliatitsigiamut piusitsamik,
atuttausonguniattumut ammalu ilautitsiluni
ilonnainik inosuttunik ilonnainut pijausonut.
Illinattumagik ilinganiKajuk ilinniatitsigiamut
pinianniuvuk pigiasittausimajuk iluani Inuit
Qaujimajatugangit (Inuit Societal Values) piniannik
tungavigijauvuk tapsumunga suliatsamut.

Tainna uKausik Ikajugatigiiniq uKalautiKajuk
ikajuttigejunut ilonnait asigijamminik, taimaimmat
takunnaluattut tApsuminga atuttausomik
katiutitsigasuajuk inosuttunik KaujimakKujimmata
inosiKagiamut pilukangimagillutik, inosiKatsialuni
ilagenimmik, ammalu sungiutisongugiamut
atuttausonik.

Tamakkua ilinniagatsait pannaigutingit
pivalliatausimajut ilaujunut atautisonguniammata
ammalu tunitsigunnalutik nutanik Kaujigatsanik
ammalu ilisimajanginnik atuttausonguniammata
ullu tamat asiangutitsigiamut inulimanut.

Tainna Aullasimapvik Inosuttunut ilautitsijuk
Ilinniatitsigiamut llinniatitsijitsanik
piusitsanut ima ikajuttigellutik taikkuninga
Ikajuqgatigiiniq atuttausok, ikajugasuavuk

Inuit Inosuttunik nanituinndjunut Inuit
Nunangani pivalliatitsigiamut ammalu
kamagiamut namminitsanginnik

inosuttunut aullasimapvisammik upvalu
piniannisanik. lluani atuttausomik,
takuniakKusi sanajaugesimajunik ammalu
atutausimajunik ajunnanginitsauniammat
nenittaugiallagajangitunut taikkununga
inosuttunut-takunnaluattunut piniannisait.
Pigumajausimammat ajunnangitogiamut
ammalu ilinganiKatsiaKullugu nunagijannut,
tainna atuttausok pivitsaKattisijuk

ilinniak annigusugiamut nallenik
atugumaniakKomangatsik piunitsauniattunut
iluani pitagijannik ammalu tigullugu sanallugullu
ilagiagutet piniannisait aullasimapviginiattanik
upvalu pinianniginiattanik.

Isumagillugu kajusiutigijaummat Kanimmanisik
siammasimajumut silatsuami, tainna
aullasimapvik sakKititaulangavuk Kagitaujatigut
ammalu taimaimmat ilanginnik asiangutitaugialet
ammalu ilangit piniannet takutisilangavut
iluanettunut tapvani atuttausomik
kamagijaugunnasimangitut. Tainna silami
piniannisait ilijausimavut

sivunittini suliatsagijausongulammata.



Inuit inosuttunut akkutitsanga
Pilukattailigiamut — kanuk

tamanna tukikaJong?

Ikajugatiginniq TukiKavuk:

1. katiutijut inosuttut katingaKatigejut,
sanavalliajut ilannagennimik ammalu
iliugenikkut suliaKaKatigejut.

2. Ikajuttaujut ilagenimmit ammalu
malugusuliaKijut ikKanattoninganik Inosuttut
sivukkatiugiamut;

3. Tukisinnik inositsiagittotitsigasuannimut
pinianniujunut/malittigetsiasongulluni; ammalu
4. Pijugiutikasongugiamut Inuit ilukkusinginnik,
sakKititsisomik inosiKatsiagiamut,
pilukattaulugani.

PitaKavuk atjigengitunik atuttausonik
pilukattailigiamut. Tainna aullasimapvik
piusitsanga ammalu atuttausok
pivalliatausimavuk atuttausongutilluni
inosuttinut uKalautikagiamut
piniannigijaugajattunut pilukattailigunnagiamut
ammalu isumagijaugajattunut.

Tamakkua ikajugajattut inosuttunik
pilukattailigunnagiamut pigiasikKagani.

Kangatuinnak inosuttut kamagiasilippata
sivukkatiugiamut pannaigutilliullutillu
piniannisanik nunagijanginnik,
aullasimapvimiugaluappata,
katingaKatigellutik, upvalu inosuttunut

kaunsalinnut, sanaKattavut ippiniagutimmik
pijugiutiKannimik ammalu sakKititsilutik
utjatittaugajattunut asinginnut inosuttinut
sapviKagunnagiamut. Suliagijaulippata
inosuttinut-sivukkatiutlutik piniannet,
Kangatuinnak inosuttut pivitsaKattitaummata
sivukkatiugiamut piniannnigijanginnik, ikajuKattajuk
inosuttoKatigennimik ikajotitsait piusitsanginnik
ilinniaKattatillugit ikajuttigenimmik, pijagellugit
tugagutigijanginnik, ammalu Kangiutikattalugit
apomautigijanginnik.

Takkutigona atuttausomik, takuKattaniakKutit
ottotinnik pinianninik takunnaluattunut

isumannik ammalu timinnik. Ikittainikkut ammalu
sanajautsiasimajunik pinianninik pivitsaKattisijumik
ilauKataujunut napvagiamut sunatuinnanik
inosiKatsianikkut sungiutiKattagiamut.

Tamakkua piniannet nutangugajattut
atuttaunginnaKattajagattunut uKilliumititsigiamut
uKumaigijaujunut.Atautsik ikKanattumagik
piniannigijausok atuttausomik pilukattailititsigiamut
ilisillutik pijugiutiKannimik ilauKataujunut.
Kangatuinnak Inosuttut initsatattaumata

imminik pijugiutikagiamut immigolingatillugit,
Inutuinnaulutik, ammalu ilukkusigijanginnik,
pikKujiKattajuk inosiKatsiagasuagiamut. Ippiniallutik
pijugiutiKannimik asianottaugajattumut.

IKAJUQATIGIINIQ

KATIUTIKATIGENNIK INOSUTTOTLUTIK
KATINGAKATIGENNIMIK

Inosuttut katiutimmata katingaKatigetillugit, pivitsaKattisikKattajuk nutangugiamut, ilannaliugiamut,
ammalu sakKititsilutik iligenimmik. SakKititsiKattajuk tungavitsamik inosiKagiamut pilukattaungitumik.
Inosuttut ilinniaKattajut Kanuk kamagunnagiamut ammalu sanavalliagiamut piujumik ilagenimmik.

Imminik kamaliaKigajattut ammalu tamaneKatigellutik apomautiKalippata. PikKujiKattajuk inosuttunik
ilinniagiamut KaujimaKatigetsianikkut piunitsamik, ammalu uKautjigiajiullutik imminut ammalu
nunagijanginnut.

IKAJOTET INOSUTTOKATIGENUT
IKAJUTTIKATIGENIMMIK, AMMALU
IKKANATTONINGA INOSUTTUNUT
SIVUKKATIUJUNUT

Tanna ikajotet InosuttoKatigejunut angijualovuk taikkununga ikajuttaujunut, inosuttut ikajuttikatigejut
suliaKattet imminik ikajuKattavut, ammalu isumakkut Kanuittailigiamut piusigijautluni iluingaluni.
Atautsik atuniKatsiatuk ikajotik InosuttoKatigejunut lkajotinnut anginitsauvuk isumagijauKattatluni
attuiKattajut ammalu sulijugijautlutillu inosuttut ikajuKattajunut takujauKattavullu immigolingajumut
ikajuKattajanginnut. Taikkua katingaKatigejut pitsatujualogajakKuk atuttausongulluni pivalliatitsigiamut
iligajattanginnik imminik uKautjigiajiugiamut, imminik isumaKalluni pigunnagiamut, pisongunniminik,
ammalu piujumik ippinialluni piujumik pitsianinginnik.

Tanna pivalliataujuk sivukkatiugiamut tunitsiKattajuk angijumik piujumik pivalliatauningit inosuttunut
ammalu nunagijanginut, sollu:

+ Sivukkatiugunnagiamut, sollu tugagutitsanik inigijanginnik, uKumaittunik sittutitsikattagiamut
ammalu ikKumatsialuni kajusiutiliuKattagiamut, atuttautuinnagiakangitut sivukkatiujunut — tamakkua
atuttaugialet kajusiutiKatsiagiamut ullumiulittuk silatsuami.

» |kajugiamut inosuttunik pivalliatitsiKattajuk sivukkatiutsiagunnagiamut piunitsanik
sittutitsigunnagiamut nunalimmmi uKumaigijaujunut ammalu pivalliatitsigiamut inuliméanut
ilauKataugunnagiamut.

* Inosuttut sivukkatet takutitsiKattamijut angijunik suliatsaKagumagiamut, imminik
pigunnasongunniminik, ammalu piunitsamik puttunitsamik ilinniavimmik pijagegumagiamut.

* lkajuKatigenikkut ammalu ilauKataulluni inosuttunut sivukkatinut, inummaret, ammalu katutjikatiget,
nunalimi atuKattagiamut iminulluasiak ikajotigijanginnik.

* TukisinitsauKattajut uKumaigijaujunut asinginnut inosuttunut, ammalu nutanik takunnaluallutik Kanuk
kamagunnagiamut taikkuninga uKumaigijaujunut.

* Inosuttut ikajuKattajut ikullaumititsigiamut inummarinik ammalu kamagiasiKattajut piungitunik
isumagijauKattajunut inosuttunut Kangatuinnak kajusiutiKatsialippata ilauKataulimmata
sivukkatiugiamut iluani nunagijanginni.

IKKANATTONINGIT INOSIKATSIAGIAMUT
PINIANNET/KAMAGUNNAGIAMUT
ATUGAJATTANGIT

InosiKatsiagiamut piniannet ikajuKattavuk inosuttunik tukisigiamut Kanuk iKittainik ikajuKattamangéat
pivalliatitsigiamut inosiKatsiagiamut, piguvallialuni Kanuittusuatuinnanik ilinniagajattanginnik
ilauKataugunnagiamut Kanuittusuatuinnanik iKittainikkut pinianniujunut ammalu aliasugiamut
pinianniKatsialutik inosiKagiamut.

SakKititsiKattamijuk inosuttunik pivitsamik inulimannegalaKattagiamut asinginnik ammalu ilinnialutillu
asinginnik iligajattanginnik sollu KaujimaKatigennimik, nangatuittoluni, uppigusutsiaKattaluni,
ikKaniKalluni, ammalu sulijugillugit asigijangit. llinniaKattamijut piujumik iligenimmik ilautillugit
ikajuttigennik, sivukkatiugiamut, katingaKatigetsianik, ammalu kamagunnagiamut.

Inosuttut ilauKataujut iKittainikkut, atuKattajut atjigengitunik illukutt ammalu ilinniaKattalutillu Kanuk
piunitsamik kamagunnagiamut uKumaittukoliguni, apomautigijaujunut, upvalu annianattojunut.

Inositsiagittotitsigasuannimut piniannet ilinganiKagajattut piunitsautigiangit isumakkut Kanuittailigiamut
puttuvalliatitaummata piniannet isumakkut ikajotinnut, ammalu katangannik. IkajuKattamijuk inosuttunik
pivalliatitsigiamut tugagutinnik aulatsigiamut imminik ilunnejunut ammalu puttusivalliagiamut imminik
pisongunniminik isumaKalluni.

INUIT ILUKKUSET ILISIGUNNAGIAMUT
PIJUGIUTIKANNIMIK
INOSIKATSIAGUNNAGIAMUT
PILUKALUKALUGANI

Takutitsiluni piujunik ilukkuset piusinginnik inosinginnut Inosuttojunut pikKujigajammata ippiniatsiagiamut
pijugiutiKallutik nakimiutaummangammik. TakutitsiKattajuk illinattojunut ammalu ikKanattoninganik
kinaunninginnik ammalu Kanuk puttusivalliagajammangammik nunalimmik attuigiamut takutsaujunut
ammalu Kaujimajaugettunut KaujimatitsiKattaluni utjituttaujunit ammalu InutuKannit.

llisilluni piujunik Inuit ilukkuset illigijaujunut inosuttunut pikKujigiamut taikkuninga ilunnetitsigiamut
imminik paitsiutiKkagiamut ammalu imminik nalligusuggiamut. PikKujigajattuk inosuttunik
atuKatigegiamut ilukkusigijanginnik ammalu ikKanattoningit taimangasuanesimajunut asinginnut
siammavalliasonguniammat inuliménik asiangutitsiluni ammalu inosiKalluni pilukattaungitumik.

ukautJigiagutet ammalu
IsumagiJaugadldattut-

kanuk Pigiasigunnagiamut
IPVit inosuttunut
katingakatigennimik

1. PitAsimalluni kenauJatsanik
ammalu ikaJuttigegaJakkotunut

kanuk kenaujattagunnagiamut ilinganiattumut inosuttunut
aullasimapvisammut upvalu piniannisanut?

Pitagiamut kenaujanik ammalu ikajuttigegajattunut, apigigajakKutit
nunalimmi kenaujaliugutiKajunut, ipvit kaunsalligijannik,
nunakKatigengitut Inuit katutjikKatiget, ammalu inosuttut
katutjikatigenik KinugautiKalluni kenaujattagumagiamut
allalijusiammik. Kinugautet allalijusiat ilautitsigiamut

ilonnanginnik piniannisanik pannaigutigijannik; kinakkut
ilauKatauniammangammik; ammalu summat ikajugajakKomangat
nunalimmik. Allalijusiak pitaKagiaKkammijuk kenaujakkuvitsanik
takutitsijumik Kanuk kenaujait atuttauniammangammik. Asigiallait
kenaujatsait pitagijaugajammangammik aullasimapviginiattanut
upvalu piniannisannut kenaujaliugiamut ilautitsijumik
sananguatausimajunik aullailutit, mamattugalannik, upvalu
bingotitsiluni. kenaujaliuniaguvit, ikKanattovuk Kauijititsigiamut
nunalet kavamagijannik pitjutigillugit nalittaugialinnik ammalu
maligatsaginiakkojanginnik kenaujaliugasuagiamut maligatsanik
sikKumitsilugani.

2. kenauJannik Akkisuinnik

sunanik isumatsasiugiakakkokinga isumatsasiuliguma
atuinnaguttisigiamut kenaujakkuvitsanik?

Kenaujatsanik akKisuilluni ikKanattumagiuvuk ilonnanginnik
sanagiamut suliatsanik, taméagennik sivungagut
KinugautiKakKéagani kenaujatsanik ammalu unuluanik
atuttailigiamut piKutinut upvalu kiggatotigatsanik. Malitsialuni
kenaujannik ammalu atutsialuni ikajugajammijuk piujumik
ilagenitsamik tunitsigumagajattunut sunatuinnanut sivunitsanut
suliatsaginiattanut. SanagajakKutit allatausimajunut ilonnanginnik
piKutitsanut ammalu kiggatotitsanik (niKitsait, allanguagiamut
piKutet, nunalimmi pinguatet upvalu allanguattet takutitsigiamut,
niKitsaliugajattunut, asigiallanginnilu.), ammalu Katsinik
piKutittagiamut ammalu kiggatotingit akigijanginnik.

KimiggugajakKutit atjigengitunik piniannigijausonik piKutitsanut
ammalu kiggatotitsanik piunitsanik piniannigijaugajakKotunut
kenaujaginiattanik. Pingikaluaguvit sivullimi annigijannik.
Isumatsasiugajagivutit tikisaigiamut piKutitsnaik pisingimagillutit
tamanetillutit. Atuinnaguttisilluni kenaujatsanik, kamatsiagajakKutit
anigusujutit piunitsanik akiKajunut ammalu nammasiattunik
piniannisaginiattanik piKutitsatit attatuttaugajattut upvalu
tunijausimajunut kenaujanik piulimatsigiamut.

3. Pannaigutet

summat pannaigutiliugiakavinga?

Pannaigutiliulluni piniannigigumajannik ikajulangavuk
atuinnaguttisigiamut kenaujatsanik ammalu ikajulluni
tukisititsigiamut tugagutiginiattanik ammalu sakKilakKotunut
takutitsigiamut kenaujannik sakKititsisimajunut. Pannaigutiliullutit
sunanik sakKititsigumammangappit. Tamanna ikajulangajuk
Kanuk pigumammangéappik wogimut ammalu Kaujillutillu
piKutitsaginiattanik ammalu kiggatotigijaugiaKakKotunut.
Isumagillugit sukangangimagillutit, piluattumik isumagillugit
silanga. IsumatsasiugiaKagajakKultit ilanginnik allataumajunik
piniannigigumajannik, tavatuak pannaigutigijait ikajuniattuk
Kaujigiamut Kanuk akuniutigijumik piniannigiKattaniattanik
ammalu sunait ilautitaugiaKammangammik iluani
kenaujatsagijannik.

4. Pigumalluni inosuttunik
nunagiJanni

kanulli inunnik kanuttogutikattisgunnakinga
ilaukataugunnatunut ?

Pinianniginiattanik atunikKatsianiammat inosuttut
ilauKataugialet. KanuttogutiKagiamut aullasimapviginiattanik
upvalu piniannet Kaujimatitsigajattatit nivingattisigiamut
Kaujigatsanik tusagatsaligijikkut, tusagatsanik sakKititsilutit,
tusagatsaliullutit nunalet nalautingatigut upvalu ilinniavimmi,
ammalu asigiallanik tungavinnik siammatitsigiamut uKausinnik.
KaujimakKuijijatit asingit Kauijitillugit tugagutigijaujunut
aullasimapvisak upvalu piniannik, ilautillugit allatausimajut
Kanuk ilauKataugajakKomangammik. Apigigajagivutit asinginnik
inosuttunik nunagijannit ilauKataugiamut pannaigutiliullutik
ammalu atuinnaguttisigiamut.

5.kanuittoningit katimannisatsait
ammalu PigiasittaugaJattut

AtuniKatsiatut inosuttunik ilautitsigiamut suliangujunik
ikajuKattajuk ilinniagiamut ammalu pivalliatitsigiamut
ilauKataunikkut akKisuttausimajunut kiggatotinnik malitsiatumik
atuttaugialinnik nunagijanginnik. Tamakkua katimannet
upvalu pigiattaugajattut iKittainiugajattut, pinguatuliginimmut,
ammalu asigiallanik pinianniujunik KaujimakKujaujunut
iKittainikkut ammalu iligenimmik, ilinniatitsigiamut piniannet,
ilautillugit atautsikut ilagenimmik-sanavalliagasuannik
ammalu ilinniatitsijigiallait. Ottotet ilautitsivuk aulatsinik
upvalu kamajiulluni nukatlinut, nunalimmi salummasainnik,
illuvagiliunnik, unikkauset inutuKaillu, nunalimmi niKinik
otallutik, upvalu atuKatigennik ammalu ulapitsainikkut
katingaKatigejunut.

6. kanuk naPVAgiamut
ilinniatitsiJiugiallagaJattuk

Napvéagiamut inummarimmik ilinniatitsijiugiallagajattumik
suliatsamik pivalliatitsilippata immaKa uKumaittogajattuk
sivullimi, tAvatuak pisonguvutit pigumatuaguvit.
Kangaulimmat ajunnangituk Kaujimalluni kina ammalu Kanuk
apigigunnagiamut.

1. tukisilluni tugagutinganik inosuttinut ilinniatitsijitsamik
Inosuttinut ilinniatitsijitsak KanuttogutiKajuk ilinnik
kajusitsiaKujijumik, ilinniavimmituinnaulungituk, tavatuak
innosigijannik. PikKujiKattajut napvagiamut namminet
kiugusinnik uKatuinnangimagilluni Kanuk pigiamut.
Nalatsianginnatut. Ukautjigiajiujut Kanuikkunak. TakuKattajut,
tusak, ammalu tukisitlutillu ilnnik aset tukisigunnalugatik.
Utimut, tamanna ikajujuk ilinnik ilinniagiamut ammalu
uppiniKallunillu ilinnik!

2. tukitallugit tugagutigijatit ammalu apomautigijatit
Isumagillugit mannaluatsiak tugagutigijatit ilinganiKajunut
ilinniavimmut, ilannatit, Kanuttogutigijatit, upvalu
suliatsagigumajait. Imminik upvalu ilinniagiamut
apomautigijaten? Amigatsiven tugagutigijannit upvalu
ippiniaguvit asiumajutit, tamanna Kanuingituk. ImmaKéa
tugagutigijait napvagasuagiamut imminik ammalu sunnait
ikKanattomangammik ilinnut. Inosuttinut ilinniatitsikatigennik
ikajugajattuk.

3. napvalutit ilinniatitjigiallagajattumik

ilinnik kaujimajumik

Inosuttunut ilinniatitsigiallagajattut ilagennik
asianguvalliaKattavuk sakKijagettunut inulimanut
tusagatsaligijinnejunut. Allalugit inummaret ilinnik Kaujimajunut
ammalu ilinnik piutsajunut. Isumagillugit ilinniatitsijet,
uKautjigiajet, ilinniatitsiKattajut, niKitatitsiligijet, suliatsanut
sivukkatet, sanilligijait, upvalu kinatuinnak inotsiangusimajuk
ammalu ilinnik sulijugitsiatumik. Kinamik piutsaluaven?
Summan? Kinallikiak ilinnia ikajutsigajattuk tugagutigijannik?
Imminik annigusullutit.

4. apigillutit sunanik Pigumammangappit

Inummaret, apigijaummata ilinniatitsigajammangammik
inosuttumik, ippiniaKattajut nittunannimik. Apigillutit 30
minotinnik pigiannimik pigumaluattanik ammalu sakKilutit
atuinnaulutillu pitsiagumagiamut uKalaKatigennimik.
Tukisititsigiallutit summat uppiniKkammangappit
ilinniatitsijigiallamik ikajutsigajanninganik ilinnik ammalu
summat apigimmangappit suliatsaKujijannik. Ukalautikallutit
mannaluatsiak tugagutigijannik ammalu apomautigijannik.
Apigillutit katiutigajammangatsi magguitullutit wogimi
uKalautiKagiamut, pikKujigiamut, ammalu ikajutsigiamut
tugagutigijannik. PivitsaKangipata upvalu ippiniappata
nammakKonginimminik, kajusitsiatuinnagit. Nakummelugit
ammalu uKagiallalugu piusitsagijauniattumut kinagiallmukkiak.

5. ikajunnik sanavalliagiamut Piujumik iligenimmik
InosuttoKatigenimmik atautsituinnaulungituk. Ilinniatitsijet
taimatsainak ilinnianiammijuk ilinnit. Ammasimatsialutit,
sulijugiKatsialutit, ammalu sulitsialutillu. ApitsuKattalutit.
llinniavigillugu ilinniatitsijet Kanuk isumaKammangat
ammalu illigijanginnik. TautseKatigellusi takunnausitsinik
itluasaingimagillutit. PivitsaKattilugu iligennigijait
asianguvalliagiamut. kajusitsiangipat, uKatuinnalutit
Kujana ammalu akKigasuallugu upvalu najituinnalugu
ilinniaKatigegijait.

OTTOTET AULLASIMAPVIUP ULLUSANGIT
Wogimut ullusangit

ulluk/  sitontik

Piniannet

8:40 — 9:30 am

Kauijititaujut llinniatitsijet

9:30- 10:30am

Tulligettitaujut/lsumatsasiuttaujut sunait suliagijauKammangammik pigia
sititsigiamut namminitsanik inosuttunut pigiasittaugajattut (kenaujatsait,
initsait, ikajuttigajattut)

10:30 am — 10:45 am

NukKangagalak

10:45 am — 12:00 pm

Isumatsasiujut pigiasittaugajakKotunut

12:00 — 1:00 pm

Kitigalitsiuk

1:00 pm — 2:30 pm

UkalautiKajut pilukattailigunnagiamut ammalu InosiKatsiatut Nunalet

2:30 pm — 2:45 pm

NVGERETEIET

2:45 pm — 3:35 pm

IkKanattoningit Inuit ilukkusingit ammalu utittisivallianik/pijugiutiKannik
UkalautiKannik ilinganiKajumut Ikajugatigiiniq inosuttut aullasimapvinga,
ammalu sunanik nigiugiamut (allaKattaluni, takunnalutik, tugagutet

8:40 — 9:30 am

Pigiasiutet/kinakkoningit

9:30 am — 10:30 am

llinniagutet ilinganiKajumut Inuit Taimangasuanit

10:30 am — 10:45 am

NukKangagalannik

10:45 am — 12:00 pm

lluani Allanguagalak (Kammamut)

12:00 — 1:00 pm

Kitigalitsiuk

1:00 pm — 2:30 pm

Silami allangaugalannik (Atjinguanik nipalet)

2:30 pm — 2:45 pm

NukKangagalannik

2:45 pm — 3:35 pm

UkalautiKannik ilinganiKajumut 1Q Maligialinginnik
Najilluni UKalaKatigennik




ulluk/  sitontik

8:40 am — 12:00 pm

Piniannet

Pisugak, ImaKalluni, Natjatausok kiatsautik, ajunnangitut niKitsait,
tetok (pigumajauguni: tupikuluk) lligenik sanavallianik Ikittainet,
uKalautikKatigennik, pinguagalait

12:00 — 1:00 pm

Kitigalitsiuk

1:00 - 3:00

**kajusiutigijaujut Atjiliuginnik Nipilet Suliangujuk, llinniagatsait
PiusituKannik ilijaujut pijugiutiKannik ilukkusinnut (piusituKait pigutsiat
atuttauKattaningit, piusituKait ujagait atuttauKattaningit, ammalu
piusituKait unikkauset)**

3:00 — 3:35

8:40- 9:30am

Pisuganimmik utijut

Ullu taméat UkalautiKatigennik

9:30 am — 10:30 am

lluani Allanguannik Piniannet (Kammamut Allanguannik)

10:30 am — 10:45 am

NukKagalannik

10:45 am — 12:00 pm

Silami allanguannik piniannet (PiKutinik Kinijagalannik)

12:0o0m pm — 1:00 pm

Kitigalitsiuk

1:00 pm — 2:30 pm

Inuit Pinguagusingit ilinniagatsait, takutitaujut, ammalu sunait
pinguaguset atuttausimajut takutitsigiamut

2:30 pm — 2:45 pm

NukKangagalannik

3:00 — 3:35

8:40 — 9:30 am

Matunik UkalaKatigennik

Sunanik ilinniasimavita inosuttut aullasimattitaummata? UkalaKatigennik

9:30 am — 10:30 am

Kanuk atugajakKita ilinniasimajattinik pivalliatitsigiallagiamut
inosuttunut pigiasittausonik?

10:30 am — 10:45 am

NukKangagalannik

10:45 am — 12:00 pm

Atuinnaguttisinnik nigimmagiamut ammalu allanguattausimajunik
takujagatsait

12:00 — 3:00 pm

Nunalinnut Nigimmatitsinik ammalu Takujagatsait Atjinguannik
Allanguattausimajunik




ULLU TAMA SITONTISANGIT

ulluk/sitontik

Ullakut
uKalaKatigennik
8:40 — 9:30 am

suliagijaugialet

Kaujimattitaujut ilinniatitsijet ammalu kamajet
PiKutigijaugialet:

NiKitsait ammalu Imikuluit

** jlonnait Imminik Kaujititsijut ammalu
piusigisimajangit**

kaujimajaugialet

Isumatsasiujut/
Tulligettitaujut
9:30 am — 10:30 am

NUKKANGAGALANNIK, NIKITSAIT ATUINNAUT

10:45 am—12:00 pm

Sunait atuttaugialet pannaigutiliugiamut
ammalu kamajiugiamut namminik inosuttinut
pigiasittaugajattunut

Sunanik pigiasittaugajattunik pannaigutiliugumavise
nunagijatsinik? KatingaKatigetillusi, upvalu
immigolingallusi, Sunait ikajotigijauvan taikkuninga
piniannisanut?

ITAUTILLUGIT

Kitigalitsiuk
12:00 — 1:00 pm

PiKutet atuttaugialet:
NiKitsait ammalu Imikuluit

uKalaKatigennik
1:00 pm — 2:30 pm

Suna Pilukainnik, Kanuk sakKititailittausong?
Kanulli Kanuingigiamut nunalik takujaugajattong?
Kanuk pigajakKita nunalimmik inosiKatsiagiamun?

NUKKANGAGALANNIK, NIKITSAIT ATUINNAUTITAUTILLUGIT

UkalaKatigennik
2:45 — 3:00 pm

Sunait ikKanattovan Inuit llukkusinginning?
Kanuk utittisivalliagajakKita ilukkusigijattinik?
Kanuk iniKagiaKavita pijugiutigijaugajattumik
pinguatausomik imminik pigunnasongugiamut?
Kanuk pijugiutiKannik ikajugajattong
sanavalliagiamut nunalimmik inosiKatsiagiamut?

Najinnik
UkalaKatigennik
3:00 pm — 3:35 pm

Tukisititsigiallugu Ikajugatigiiniq inosuttut
aullasimapvinga, Kanuk ulluKaniakKoKita, ammalu
Kanuk iniKagialet llinniatitsijet (Allalutik, takunnélutik)

v

kammamut allanguannik Piniannik

sunauva kammamut allanguannik?
Kammamut allanguannik angijualovuk
atjinguak upvalu minguattausimajuk.

summat minguannik kammamut
inosuttut aullasimalippata upvalu
piniannik?

Tamanna piniannik tukikKattitauvuk
sakKititsigiamut ilauKataujunut

Kanuk isumaKakKomangammik
inosiKatsiagiamut, pilukattaungitumik
nunalik piusiKagiaKkammangat.

Inosuttut allanguagajattut Kammamut
inosuttunut aullasimapvingani,

atautsik takutitsijumik inosiKatsiatumik
nunalimmik sivungani, Inuit nunaligijanga
sivungagut takugiasikKagatik Kallunanik,
ammalu atautsimik takutitsijumik

nunalik Kanuilingagajammangat

ullumi — inosiKatsianimmik ammalu
pilukattaungitumik.

allutaujut

1. kajusiutiliulluni pigumagutsi atautsimik upvalu

tamagennik Kammamut allangualluni kiggatujumut
nunagijannik. Tamagennik pigasuaguvit,
ajunnanginitsaugajattuk avittutausimappata
katingaKatigegijatsinik maggolinganialluni

ilonnait initsaKaniammata ilauKataugiamut.
Avittutausimasongummijut katingaKatigejut
asigijannit takutitsigiamut allanguasimajanginnik
Kammamut taikkununga asinginnut
katingaKatigejunut pijagettausimalippat.
PivitsaKattilugit katingaKatigejut uKalautiKagiamut
suliagijanginnnik, ilautitautillugit sunanik
takutitsigumammangammik taikkutigona
Kammamejumut, sunanik sanagumammangammik,
ammalu kina kamaniakKomangat taipsuminga.
Tamanna ikajugajattuk ilauKataujunut
suliaKkaKatigetsiagiamut iligengullutik
minguagunnagiamut.

Atuinnaguttilugit tupitsajait ammalu piKutet ammalu
minguagiasillusi!

tugagutet

Tainna minguattaujuk Kammamut
tugagutigijanga takutitsilangavuk Kanuk
annigusugiamut inogiamut pilukattautailigiamut
ikajugajanninganik inosiKatsialuagiamut
nunalimmik. Ammalugiallak,
takutitsigajammijuk Kanuk Inuit tigumiagettut
Inuit Qaujimjatuganginnik pitagijanginnik
inosiKagiamut siamangatsiatumik.

Naittuk ilinniagatsak ilinganiKajumut Inuit
piusigilautsaimajanginnik sakKititsigajanninganik
ilanginnik piusigijausimajunut sumat pilukainnik
pitjutaugajanninganik nunalinnut ammalu
napvatausongugivut siagugiak atuttausomik
pagina twenty-six (26). Tamakkua pitjutaujut
ikKanattogaluatlutik uKalautigigiangit,
takunnaluallutik taikkuninga sakKinginnatunik
pilukainnik sivulliutitaugiaKkammijuk. Taikkua

ASIGIALLAIT PINIANNET

minguattaujut Kammamut takutitsigasuajut

Inuit KanuttogutiKajut sivunitsatinnut ammalu
inosiKatsiagiamut, pilukattaulugatik nunalimmi
pigumajautsiatut ammalu pitagijausongulluni.
Tanna piniannik puttusivalliatitsiKattajuk
ilauKataujunut, katiutillugit allanguannik ammalu
piujotluni takujautlunillu nunagijanginnik.

Pikutigijaugialet

1. Alakkasajak tupitsajak (annigusullutit
anginitsanganik isumagillugu kenaujagijait.
Atugumagajagivutit sattojammik, upvalu
Kammamik, isumagillugu atuinnaujunut ilinnut
ammalu nunagijannetunut).

2. Minguagutik (annigusugajakKutit
minguagutitsanik isumagillugu tupitsajak,
acrylic, supotsajak minguagutik, asigiallait.).

3. Minguagutiginiattait

IsumatsasiugajakKutit asigiallanik Kammamut minguattaugajattunut. llangit asingit pikKujaliat ilautitsivuk
allanguagiamut upvalu tauttutagigiangit sivungagut allanguattausimajunut atjinguanik. Immigut
minguagajagivusi, maggalinnit sanangualusi, upvalu Kammamut nivingasonut.

Pisugannik Piniannet

summat pisugannik inosuttunut
aullasimalimmata upvalu piniannik
IkKanattovuk ilautitsigiamut Kuvianattunik silami
upvalu nunami pinianniujunut Kangatuinnak
pigunnagutsi aulatsiligutsi Kanuittusuatuinnamik
inosuttinut pinianniujunut upvalu suliatsanik.
Pisugannik piujualovuk ilauKataugiamut
iKittaunikkut, silamegiamut, tautugalallusi
isumagijatsinik, ammalu kativallialusi
sunamutuinnak.

isumagijaugialet pigiasikkagasi:
UkalautiKallusi sivungagut katingaKatigellusi
ilonnait KanuttogutiKagaluammangammik
pisugagumagiamut. IkKanattovuk
isumatsasiugiamut nalletuinnait ilauKataujuk
pigunnangimangat, annisimaguni, upvalu
sukkoguni. Sivuppianiagutsi pisugagiamut,
ukuninga allusannik malillusi atanettunut.
Kajusiutigijaugunnangipat pisugagiamut
katingaKatigejunut, asinginnik isumatsasiullusi
tulligettitausimajut atani.

allutausot

1. kajusiutiliullutit nallianik akKutimmik
Kimiggugumammangatsi, ammalu nani
najiniammangappit. Pannaigutiliullutit
sunamikkiak katingaKatigejunut Kanuk
piniamangatsi tikigutsi tikigumajannut.
Isumatsasiugutet ilautitsigajattuk
katingaKatigejunut atjinguatsak,
nigimmakKatigennik, pinguagalak,
uKalautiKatigennik, tunijaugajattut
upvalu ikKanattumik ilitagijaugajattut,
salaKattausot, pinianniKallugit ilagellutik,
unikkaKatigennik, ikualanguak, upvalu
ilinnialusi ilukkuset piusigijanginnik.

2. Tulligettiliullusi ilonnanginnik piKutitsanik
atugialinnik ammalu atuinnaguttilugit
ilonnait sitontigijaugialimmik. Isumagillugu
pannaigutigijannik, ilangit sakKigajakKotut
ilautitsivuk nigimmanik, aippiujait, imitsait,
kiatsautik, tupik, ajuppiak, atjiliugutik (tet),
iggait, nasait, ammalu kittugiagekkutik.
IkKanattovuk ilonnait nAmmasiattumik
imaKagialet.

3. kajutiusitlillutit KaikKujigumammangatsi
ikKanattumik ilauKataugajattumik
katingaKatigejunut pisugagiattulippata.
Inosuttogajattuk utjituttaugajattuk,
inutuinnaulunillonet pinguatillagiulluni,
upvalu kinatuinnamik Kaujimatitsigajattumik
Kaujimagettaminik, silatujuk, ammalu
Kaujimajautsiatuk pisugagiamut
katingaKatigejunut.

4. Kaujigasuallutit Kanuk akuniutiginiakKomangat
pannaigutigijasi piniannet ammalu
KaujimakKulugit kinakkutuinnait
Kanuk akuniutiginiakKomangat
pisunguaniammangatsi ammalu Kanga
nigiummangatsi utigiamut. TuavittuKagiaKappat
pannaigutiKallusi, ilautillugit nani
katigajammangatsi avigajagutsi, ammalu
inummik KaujisapviKallusi ilauKataungitumik.
Natjalusi phonnikulummik, satilaittikojumik
phonnimik, upvalu nalunaitsisomik
nanemmangatsi pigunnaguvit.

5. kamagitsialugit ilonnait
annuttusimatsiamangammik ammalu
itigalunnik pisugagiamut, ndmmasiattumut
nalliuvimmut. Ukuangugajattut nasait, kiatik,
iggait, upvalu ukiutsiutinnik aneniagutsi
nilatattup takKinginnik. NautsiumagajakKusi
annugatsagiallanik, rapanik, upvalu taulinik
pisuniagutsi Kausinnatunik.

tugagutik

katingaKatigejut pisugajut pivitsaKattisiKattavuk
ilauKataujunut silamegalagiamut iKittaigalallutillu
piujualonigattaujuk taméagennut isumammut
ammalu timimmut. Tamanna sakKititsivuk
iligetsianimmik ammalu pivalliatitsigiamut
inosiKatsiagiamut ilagenimmik.

19



ok
: IKAJUQATIGIINIQ

ASIGIALLAIT SILAMI PINIANNET

Isumatsasiullusi katingaKategellusi sunagiallait silami pinianniKagiallagajammangatsi.
Isumatsasiuttaugiallagajattut ilautitsigajattuk, umiattuk, iKalunniak, Kajagiak, sikitok, situgak, siaggijak,
ullanguak, appalikisautik, takuminattuk sukkanikisautik nanituinnak nunalimmi, upvalu piusituKannik
silami pinguagusik sollu nakataq, kalivaqtaq, upvalu angutturautik.

Kanuittutuinnaugaluappat silami
pininianniginiattanik annigusuguvit,
isumagijaugiakammijut:

kamatsianik: ilonnait ilauKataujut
kamagijautsianiatton pinianniujunut?
llauKataujunut iKittaunikkut sukkojuKava
upvalu inosingitigut uKumaitsajunut
KaujimajaugiaKajunun? InuKagiaKava
kamajitsamik atlanut nanunnulonnet?
Anniasiutinnut pitanginnik pitaKavise
tuavittuKagiaKappan? Asigiallait nunalimmiut
Kaujimajonn akKutinganik ammalu Kanga
pannaigutiKammangatsi pinianniginiattanik?

sitontik: llijaugajattong sitontiginiattanik?
PivitsaKatsiavise pinianniginiattanik?
Kamatsialusi ilautitsigiamut nammasiattumik
atuinnaguttisigiamut ammalu minguisillusi
pigiaKagutsi siagugiangulippat.

Pikutet SunaKagiaKavise kamatsiagiamut
ammalu kajusiutigitsiagiamut pannaigutigijatsinik
ammalu sivukkatiugiamut pinianniginiattanik.

akinga: kenaujannik atugiaKavise?
Tamanaupat, tamanna ilautitaugialik sivullimi
pannaigutigijannik ammalu kenaujatsanik.

kinakkoningit SivukkatiugajakKen imminik
piniannimik? KaikKujigajakKutit kinamikkiak
ikajugajattumik piniannisaginiattanik.

kuVianattuk sulitluni: llonnait
ilauKataugajakKoton? Nammasiattong piniannik
ilonnainut jarilinnut ilauKataugasuajunut?

Pilukattailigiamut Pinianniginiattait
sakKititsijong ilauKataugasuajunut
inositsiagittomik malitsiagunnagiamut
iKittainikkut upvalu silamegalagiamun?

ATJINGUAT NIPILET PINIANNIK

sunauva atjinguat nipilik piniannik?
Atjinguak nipilik tigullaijut atjinguanik
ammalu ilagiattaujuk nalunaigutimmik
upvalu allatausimajunik (nipik). Tainna
atjinguak inunniugajattuk, ininnik, upvalu
sunatuinnamik ikKanattojumut atjiliugijumut
tukisititsigiajumik nalunaigutimmik.

Tainna atjinguak ammalu nalunaigutik
katiutuammata takutitsisongujuk
katingatillugit.

summat suliagijaugialeng atjinguak
nipilik inosuttunut aullasimapvimi

upvalu piniannimik?

Tanna piniannik pivitsaKattisijuk
ilauKataujunut Kaujimatitsigiamut
ilunnejunut ammalu nipiKattisijuk
nipaKattisigiamut isumagijanginnik.
PivitsaKattitaujut Kaujimatitsigiamutsunait
tukiKattisiKattamangammik, ammalu
sunait alianattoKattamangammik
ammalu pijugiutigijanginnik. Tainna suna
atjinguanginnejut sakKititsigajammijuk
piujunik tautugijanginnik
uKumaittukolippata. Silameluagumagutsi,
tamanna piniannigigajammijait silami.
Tavatualli, tAnna piniannik iluani
pijaugajammijuk.

allutausok
1. kajusiutiliullutik ilauKataujut

aippageniammangammik upvalu
katingaKatigellutik atjiliuttaugiamut iluingalutik.
Tamanna atuniKatsiasok ilauKataujut
takutitsigumappata piusituKait annuganginnik
upvalu Kaujimagettanginnik.

Isumatsasiullutik kinakkunut
takutitsigumammangammik, sollu
katingaKatigejunut kisiani upvalu nunalimmik,
ammalu kamatsialutik ilauKataujut
itlukkijammangammik takutitsigiamut
namminigijamminik atjinguannik nipilinnik.
KajusiutiKagiaKagivutit Kanuk ammalu nani
takutitsiniammangatsi atjinguannik nipiKajunut,
nenitsilutillu upvalu takugatsautillugit
taggajatigut aulangitunut.

kajusiutiliullutit Kanga pannaigutiKammangappit
piniannimik. llangit ilautitsigumajut atjinguanik
nipilinnik Kéangivallianingani aullasimapvik
ammalu ilivallialugit asinginnut pinianniujunut,
silamollusi, ammalu tigullugit ilauKataujut
ilinnijanginnik.

Nalunaitsilusi piniannimik ilauKataujunut
ammalu uKalautiKallusi Kanuk atugiamut
atjiliugutinnik.

katillugit atjinguat ammalu nalunaillugit ammalu
akKisullugit takujausonguniammata.

Tugagutik

Tanna tugagutik atjinguat nipilinnik
piniannik unauvk takunnéluallusi

ilauK ataujunut takugiamut piujojunut
sunatuinnaujunut inosigijanginnik:
takutsaujut piKutet pikKujitsigjunut
inosiKagiamut pilukattaungitumik.
Tanna piniannik pivitsaKattisijuk

nipak agiamut isumagijanginnik ammalu
Kaujitilugit nunalimmiut, takutitsijumik
Kanuk atuttaugajammangammik
nipagijangit takutitsigiamut
ippiniagutigijammininik ilukkut.

PiK utet atuttaugialet
1. Atjiliugutet ammalu filmmingit. [langit atuKattajut

Polaroid atjiliugutimmik ammalu filmminginnik,
tévatuak atugunnangikuvit Polaroiddinik isumagillugu
nenitsisomik.

ApigigajakKutit ilauK ataujunut natjagiamut
sunatuinnanik upvalu atugajattanginnik
ilinganiKatsiatunut taikkununga upvalu ilukkusikkut
tukiKatsi atunut.

Isumagillugit Kanuk takutitsigugmammangappit
atjinguannik ammalu uK ausitsanginnik,

atugiaK agajakK utit taggajaliugutimmik upvalu
nenitsisomik.

INUIT PINGUAGUSINGIT

Pitjutigillugit inuit Pinguagusingit
PiusigijauKattasimajuk Inuit pinguagusingit
pinguatauKattasimajut takutitsigiamut
sangijonniminik, inet atjigengitonningit,
ullusiunnik pinasuagutigijautsiasimajumik,
ammalu takuminattotitsigiamut.

summat pingualuni inuit
Pinguagusinginnik inosuttut
aullasimapvingani upvalu piniannik?
Ikajugiamut ilauKataujunut iKittaigiamut
ammalu takutitsiluni inosiKatsiagiamut
atuttausonik ammalu Kanuitsangigiamut
takutitsijumik Inuit ilukkusinginnik.

sunait isumagijaugajattut ilinniatitsilimmata
inuit Pinguagusinginnik inosuttut
aullasimapvinginni upvalu piniannik:
Pigunnapat, ilaukKulugit nunalimmiut

Inuit Pinguatinik ilinniatitsigiattugiamut
ilauKatajunut Kanuk taikkuninga pinguagiamut.
Pigunnangipata, pitaKavuk atuttaugunnatunik
sakKititsijumik nalunaitsijunik Inuit
Pinguagusinginnik. NapvagajakKutit taggajanik
upvalu Kkatitsuilutit Kaujigatsanik asigiallanit.
PinguagajakKusi iluani upvalu silami,
isumagillugu nunangata nunagijanni. Ukkua
ottotigijausot Inuit Pinguagusinginnik ammalu
Kanuk pinguataugajammangammik:

22



IKAJUQATIGIINIQ

umimmak

allutaugialik sivullinga allutaugialik kinguallia

Maggok ilauKataujok sagialek agganganegialet Taikkua maggok ilauKataujok atuinnaulippata,
ammalu sekKunginnut, atunik ilisigialet kitiniallutit pingasumut ammalu najuliaKigialek,
talimminik asiap Kungasingagut, tainna atungimagittilugit itiganginnik, kisiani agganginik,
asippit inop niaKunga atanegialik sapvinganik/ ammalu sekKunginnik. SakKititsigijakKusi
tuingagut. killigijaugajattumut, upvalu kajusiuliutuinnalusi kina

sélakammangat isumagillugu kina ajuluammangat.

niukkut sanginitsauJuk

allutaugialik sivullipanga allutaugialik kingullia

Maggok ilauKataujok itsivagialet kititsilusi pingasumut. Kitiligavit atautsimut ammalu

natimmut uppatingit attuagialet (sollu maggomut, Kummualugu niuppiut Kanitanganettumut

talippiup uppatinga asianut uppatimmut asigijannut tamagek niut attuagialet. Pingasumut

tallippimettumut. Ininganetsialippata kititsigatsi, ilauKataujut niummigut katiutijot tunungatigut

nallagialet. sekKungitigut ammalu napakattisigasuagialik
aippanganik.

tugagutet tamagennut pinianniujunut

Takutitsigiamut pinianniujunut Inuit ilukkusinginnik ammalu atugiamut inosiKatsiagiamut
salakumautinnimik.lkittainik sakKititsiKattamijuk isumakkut Kanuittailigiamut ikajotinnik. IkKanattovuk
Kaujititsigiamut taikkuninga Kaujigatsanik pitjutigillugit pinguatauKattajunut Inutuinnannut, takutitsigiamut
atunigijanginnik ammalu sunamut ilinganiKammangammik.

OTTOTET PIGIASIUTIGIJAUGAJATTUT AMMALU
ILIGEVALLIANIK PINIANNET

Tamakkua maggonik pinianniKavut aulagialinnut. IsumatsasiugajakKutit ilauKatauluagunnagiamut
pigiasiutinnik.

tAnna alittinut Pinguagusik

Aviukkalugit alittet imusimatillugit, ilonnait
kaivijumut itsivatillugit, igillugit taisikuluit.
Taikkua pitsiatunik numarattajut, tuavigialet
KikKkanganogiamut alittimut sallutik
ammalu ilisigasuallutik unuttogasuattunik Pikutigijaugialet

alittinik nalluanut (atautsikallugit), aippak * Aviukkalugit alittet imusimatillugit
inuk pitsiatumik numarattasinnalunillu, e taisik

pigiasittaugiallamijuk ilonnait alittet

nungusinnapata.

Taikkua tigumiajut alittinik imusimajunut
nallunginni kitijaugialet Katsiumangammik
kinatuinnak unuluanik pitalik salaKajuk.

onattuk kAttoPalak

llonnait itsivagialet kaivisimatillugit ammalu Pikutigijaugialet
igitsiKattalutik mikijukulummik asimminut « Mikijuk sunakiak asianottauKattagialik

nitjagusik pinguatautilluni, Kangatuinnak nitjajuk
nukKapat tainna pejaugialik

akungani ilauKataujunut, ottotigillugu, beanbag
upvalu mikijuk omajunguakuluk.

inuit QauJimaJatuQangit — inulimAnut
illigiJauJut ammalu malittaugialet

Tanna ilinniagatsak takutitsijuk ammalu ilinniatitsijuk
malitsiagunnaninginnik ilinganiKajumut attanut
malittaugiaKajunut ammalu illigijaujunut Inuit
inopvigigeKattajanginnik ammalu akunialuk
malisimalittanginnik:

1. Inuugtigiitsiarniq: sulijugillugit asigijatit, ilagennik,
ammalu ikKasulluni inunnik.

2. Tunnganarniq: tigusiKattavut piujunik tanniujunut
matungasimagingimagiluni, tujummiKujilugani,
ammalu ilautitsiKattaluni.

3. Pijitsirniq: kiggatulluni ammalu sakKititsiluni ilagenut
ammalu/upvalu nunalimmut.

4. Aajiigatigiinniq: UkalautiKatigennik ammalu
angiutiKalluni-ilinganiKajunut kajusiutiliunnimik.

5. Pilimmaksarniq: Illinniagajattaminik pivalliatitsinik
ottugannikut, piggautigijaunikkut, ammalu piniannik.

6. Pilirigatiginnig/lkajuqtigiinniq: suliaKaKatigejut
taimatsainak pigumatlutik.

7. Qanugtuurniq: Pitsiasimalluni ammalu
sunatuinnanik atugasuaKattaluni Kinijatluni
sittutigiagutitsanik.

8. Auvatittinnik Kamtsiarniq: sulijugillugit ammalu
paigillugu nunak, omajuit ammalu avatik.

Tamakkua malittaugialet ikKanattumagiuvuk
tungavigijautluni tasiugiajiutluni Inuit
suliaKaKatigenikkut ammalu asinginnut
katutjikatigengujunut. Kangatuinnak

tamakkua malittaugialet malittausiappata, Inuit
angutisonguvut inosiKatsiagiamut pilukattaulugani.
Tamakkua ilinniagatsait ikajusongummijuk
ilauKataujunuttakutitsigiamut Inuit tigumiagettut
atugajattanginnik iluani ilukkusigijanginnik ammalu
piusigiKattasimajanginnik piujumik inosiKagiamut.
Tamakkua ilinniagatsait ilisigasuammijut
pijugiutiKannimik Inuit ilukkusinginnik. llauKataujut
napvasongummijut taikkuninga malittaugialinnik
ilunnegettunut, asingit ottugagiaKatillugit ammalu
isumatsasiugutiKagiamut inosigijanginnetunut.

INUIT PIUSIGIKATTASIMAJANGIT

KaikKujigajakKutit kinamikkiak ilinniatitsigiattugajattumik tamapsuminga ilagiagutimmik

ilinganiKajumut Inuit piusigiKattasimajanginnik InutuKak upvalu sivukkatik nunagijannit.

Tainna Nunavut Sivuniksavut pitsatujonninga sakKititsivuk Inuit sangijonninginnik, aulatsinik,
kinaunningit ammalu immigosongunninginnik sivungagut takujaukKagatik sanagiamut Nunavummik.

Tainna takugatsak ikajugajattuk inosuttunik ilinniagiamut pitjutigillugit silatsuamik allujanginnik
inosuttolutik inummariutlutillu (Nunavut), Kanuk sakKititausimammangat, ammalu inigilittanginnik.
Tamanna tukiKavuk ilinniajut namminik piusigiKattasimajanginnik, asianguvalliatluni piusigijausimajut,
nunamut satusattausimajut, ammalu kavamaligijinnut takunnausingitigut Inuit atuKattasimajanginnik.

NAJINNIK

Tana lkajugatigiiniqg: Inuit Inosuttunut AkKutitsanga Pilukattailigiamut Aullasimapvik Atutausok
ilinganiKavuk pigiannimi inosuttut aullasimalauttunut Pangnirtommi. Tainna aullasimapvik pitaKalauttuk
kisiani ilanginnik pinianniujunut iluani tapvani atuttausomik ilinganiKasimmat COVID 19 silatsuami
siammasimajuk malittaugiaKajunut. Tainna ilinniatitsijet ilinniatitsijut ilinniatitsijitsanik katimannisak
sanavalliapiuvuk piujunik Inuit inosuttinut pivalliatitsigiamut suliatsanut ammalu kiggatotinnik.
SakKititsijuk ilinniasimanninginnik, ottugagiamut, ammalu Kaujimajaugettunut tigusigiamut
maligunnagiamut ammalu inosingita akuni sangijonninginnik.

SakKititsimijuk atjigengitumik ilinniagatsait pivitsanik sollu sivukkatiugiamut, suliatsanik
pivalliatitsigiamut, ikajuttaugumasongugiamut, ammalu kamagiusongugiamut. AtuniKaluattuk
takunnataugialik tapvani atuttausomik katiutigiamut inosuttunik KaujimajaukKulugit inogajanninginnik
pilukattaulugatik, ilagetsianimmik, ammalu sungiutivalliatausonik atuttaugajattunut. Tanna atuttausok
tasiugiajiuvuk ikajugiamut sivunittinik pigiasittausonik ilinganiattunut Inuit inosuttut ilauKataujaujunut
ammalu kamajiujunut.

INUIT KATUTJIKATIGENGIT

The National Inuit Youth Council (NIYC)
Web Site: https://www.itk.ca/niyc/

Inuuqatigiit
Centre for Inuit Children, Youth and Families

Web Site: https://inuugatigiit.ca/youth-programs/silatunig-youth-

engagement/

Inuit Tapiriit Kanatami
170 Laurier, Suite 510
Ottawa, Ontario K1P 5V5
Telephone: (613) 238-8181
Toll-free 1-866-262-8181
Fax: (613) 234-1991

E-Mail: info@itk.ca

Web Site: http://www.itk.ca

Tungasuvvingat Inuit (Inuit Community Centre)
"A place where Inuit are welcome."

604 Laurier Avenue West

Ottawa, Ontario KIR 6L1

Telephone: (613) 563-3546

Fax: (613) 230-8925

E-Mail: mhareti@rogers.com

Web Site: http://www.ontarioinuit.ca

Labrador Inuit Association

P.O. Box 70

(or 2 Morhardt St. for courier)

Nain, Labrador AOP 1LO

Telephone: (709) 922-2942

Fax: (709) 922-2931

E-Mail: winston@nunatsiavut.com
Web Site: http://www.nunatsiavut.com

Torngasok Cultural Centre

General Delivery

Nain, Labrador AOP 1LO

Telephone: (709) 922-2158

Fax: (709) 922-2863

E-Mail: torngask@cancom.net

Web Site: http://www.nunatsiavut.com/torngasok.html

Makivik Corporation (Head Office)
P.O. Box 179

Kuujjuaqg, Quebec JOM 1CO
Telephone: (819) 964-2925

Fax: (819) 964-2613

E-Mail: info@makivik.org

Web Site: http://www.makivik.org

Saputiit Youth Association of Nunavik
P.O. Box 869

Kuujjuaqg, Quebec JOM 1CO

Telephone: (819) 964-2925

Fax: (819) 964-2613

E-Mail: saputiit@ilagi.ca

Web Site: http://www.saputiit.ca

Avataq Cultural Institute

Suite 400, 6700 Avenue du Parc
Montreal, Quebec H2V 4H9
Telephone: (514) 274-1166

Fax: (514) 274-6759
1-800-361-5029

E-Mail: avatag@avataq.qc.ca

Web Site: http://www.avatag.qc.ca

Qikiqtani Inuit Association

P.O. Box 1340

Igaluit, Nunavut XOA OHO
Telephone: (867) 979-5391
1-800-667-2742

Fax: (867) 979-3238

E-Mail: commdir@nunanet.com
Web Site: http://www.qgikigtani.nu.ca

Kakivak Association

Building 924

P.O. Box 1419

Igaluit, Nunavut XOA OHO
Telephone: (867) 979-0911
1-800-561-0911

Fax: (867) 979-3707

Toll Free: (800) 561-0911

E-Mail: info@kakivak.ca

Web Site: http://www.kakivak.ca

Kivalliq Inuit Association

P.O. Box 340

Rankin Inlet, Nunavut XOC 0GO

Telephone: (867) 645-2800

Fax: (867) 645-2348

E-Mail: johnnyk2@arctic.ca

Web Site: The KIA does not have a web site.

Kitikmeot Inuit Association

P.O. Box 18

Cambridge Bay, Nunavut XOE OCO

Telephone: (867) 983-2458

Fax: (867) 983-2701

E-Mail: evalik@polarnet.ca

Web Site: http://www.polarnet.ca/polarnet/kia.htm

Nunavut Tunngavik Incorporated

Igluvut Building

P.O. Box 638

Igaluit, Nunavut XOA OHO

Telephone: (867) 975-4900 or 1-888-646-0006
Fax: (867) 975-4949

E-Mail: recept@tunngavik.com

Web Site: http://www.tunngavik.com

Inuvialuit Regional Corporation

P.O. Box 2120

Inuvik, NT XOE OTO

Telephone: (867) 777-2737

Fax: (867) 777-2135

E-Mail: info@irc.inuvialuit.com

Web Site: http://www.irc.inuvialuit.com

ATAJUT

ottotet allaliJusiat kenauJattAVigiJausimaJunut ikaJotet
[Ulluk]

[llonnanga atingit inummut tugajumut]
[Suliatsanga]
[Atingata katutjiKatigek/katutjiKatigegiallak inigijangita]

Pitjutinga: kenaujanik Kinugautet
Nallitara [Mr./Ms./Miss] [Atik]

Ikajugiamut nunalimmimk, [Uvanga upvalu uvagut] Kinijavugut ikajuttigegiamut

initsamik ulapitsaigiamut inosuttojunut ammalu inummariuKatigijanginnik. Tamanna
piusinga piusituKagijaujunut pivalliatausimagaluatluni First Nationsikunut, tamanna
tigujausonguvuk ammalu asiangutitausongulluni atutatusonguniammat Inuit nunagijattini.
Tamanna sakKititsilangajuk ilukkusinnut ilinganiKatsiatunut Kanuk ikajugunnagiamut Inuit
inosuttunginnik Kaujimatitsigiamut imminik ammalu nungutillugit uKumaitsautigijauKattajunut
ammalu ilangani isumakkut annitausimajunut, imminik pitjutinginnik ammalu pitjutaujunut
sakKijunut [uvanga upvalu uvagut] ilauKatausimavugut ilinniatitsijinnik ilinnititsisimajunut
ilinniatitsijiugiamut katimasimajunut ammalu pitasimajut atuttausongujumik ikajutsijumik
pannaigutiliugiamut piusigijanginnik ikajugiamut inosuttunut pigiasittaugajattunut.
Pivalliatausimajuk taikkununga Pauktuutit Inuit Annait Canadami.

Tanna ulapitsainik katingaKatigejut Kauijititsivallianiattuk tukisinitsaugiamut, sanavallialuni
uppininKannimik, ammalu pivitsanik asinginnit ilinniagunnagiamut. AtuKagennikut, ilinnianik,
ikKasunnaik, uppigusunnik, tainna inosuttuk ippiniajutsauvuk ikajutsinimmik ammalugiallak
sakKititsivallialuni inosiKatsiagiamut ammalu sangijogiamut nunalik.

Ikajutsigiamut [uvannik upvalu uvattinik] tamapsuminga atuttaulagijaugiaKajumut
inosuttunut pigiasittaugajattumut, apigivugut [sivakkitigijattinik nunalimmi upvalu nunalet
katutjikatigenginnik] kenaujannut $[akinga].

Tanna akinga tuniggusiak ikajulangavuk attasigiamut initsamik ulapitsaigunnagiamut,
akiliusiatsanut [InutuKammut/Kaujimagettunut] uKalattisanik, [niKitsanik/aippiujannik]
ilauKataujunut, ammalu piniannisanut.

[Uvagut/uvanga] agavugut suliaKaKatigegiamik ilinnink ikilliumittisigiamut
inositsiagittotitsigasuannimut katangattaujunut nunagijattini ammalu angutigasuagiamut
inosiKatsiagiamut atjigettitaugiamt.

llitagijait,

[llonnangat atet]
[Tugagutet]
[Kagitaujannut tugagutet]
[Phonnet numaranga]

